
PROCESVERBAL 

Mbledhje e Këshillit Kombëtar për Shoqërinë Civile 

Ditën e hënë, datë 12.02.2024, ora 14:00 në ambjentet e Kryeministrisë, u mbajt mbledhja e parë 

e Këshillit Kombëtar të Shoqërisë civile për vitin 2024. Anëtarë të pranishëm në mbledhje ishin: 

Për anëtarët përfaqësues të institucioneve publike: 

1. Znj. Denada Seferi – Ministria e Shëndetësisë dhe Mbrojtjes Sociale 

2. Znj. Evis Fico – Ministria e Shtetit për Marrëdhënien me Parlamentin 

3. Znj. Genta Prodani - Ministria e Ekonomisë, Kulturës dhe Inovacionit 

4. Znj. Elona Bano – Ministria e Drejtësisë 

5. Z. Aldo Merkoçi – Ministria e Shtetit për Pushtetin Vendor 

6. Znj. Megi Fino – Ministria për Evropën dhe Punët e Jashtme 

7. Znj. Vilma Bello – Ministria e Turizmit dhe e Mjedisit 

8. Znj. Etleva Sheshi - Ministria e Shëndetësisë dhe Mbrojtjes Sociale 

9. Z. Oltion Pengu - Ministria e Shtetit për Rininë dhe Fëmijët 

10. Znj. Anila Ferizaj – Ministria e Arsimit dhe Sportit 

11. Znj. Daniela Taho - Kryeministri 

Për anëtarët përfaqësues të shoqërisë civile të Këshillit: 

1. Z. Vladimir Thano 

2. Znj. Mirela Koci 

3. Z. Indrit Seferi 

4. Z. Altin Hazizaj 

5. Znj. Eglantina Bardhi 

6. Znj. Mirela Juka 

7. Znj. Ermelinda Mahmutaj 

8. Z. Nensi Dragoti 

KËSHILLI KOMBËTAR PËR SHOQËRINË CIVILE 

9. Z. Gentian Sejrani 

10. Z. Ergys Gezka 

Përfaqësues nga AMSHC: 

1. Znj. Eniana Koçiaj 

2. Znj. Andia Ndreka 

Pjesëmarrës të tjerë:  

1. Z. Arban Morina – SASPAC 

2. Znj. Gertiola Cepani- Agjencia Kombëtare e Punësimit dhe Aftësive 

3. Znj. Irsa Domnori – Drejtoria e Përgjithshme e Tatimeve 

4. Znj. Rozana Ҫelmeta- Drejtoria e Përgjithshme e Tatimeve 

5. Z. Henri Hatillari – Këshilli i Lartë Gjyqësor 

6. Znj. Armela Seidi – SASPAC 

7. Znj. Besiana Palluqi- OSHEE Group 

8. Znj. Irida Cela – OSHEE Group 

9. Znj. Nosiana Burnazi – Komiteti Shqiptar i Helsinkit 

10. Znj. Ariola Agolli – Partnerët Shqiptar, Qendra Kombëtare Burimore 

11. Znj.Enkeleda Kuçi – Ministria e Financave 

Agjendë e takimit:  

 

1. Fjala e hapjes dhe aprovimi i rendit të ditës – Znj. Denada Seferi 

2. Raportim mbi veprimtarinë e KKShC-së për vitin 2023 – rekomandimet dhe temat e 

diskutuara – Znj. Eniana Koçiaj 

3. Problematika mbi regjistrin elektronik të OJF-ve dhe lidhja me sistemin e ri që po përgatitet nga 

Drejtoria e Tatim Taksave – Z.Henri Hatillari, Znj.Irsa Domnori dhe Znj.Rozana Celmeta 

4. Zbatueshmëria e Ligjit që përjashton OShC-të nga detyrimi i TVSH-së - Znj.Irsa Domnori dhe 

Znj.Rozana Celmeta  

5. Përditësim mbi proçesin e hartimit të Udhërrëfyesit të Ri për Shoqërinë Civile - Znj.Denada Seferi 

6. Propozime për kalendarin e veprimtarisë së KKShC-së për vitin 2024 - Z.Vladimir Thano  

7. Diskutime mbi dryshimet në Ligjin nr.81/2017 “Për Zonat e Mbrojtura” - Znj.Ermelinda Mahmutaj 

8. Diskutime 

 

1. Fjala e hapjes dhe aprovimi i rendit të ditës  

 

Znj.Denada Seferi – Përshëndetje të gjthëve. Mirëseerdhët – ky është në fakt takimi i parë për 

këtë vit. Si fillim do doja t’ju kërkoja ndjesë për mungesën e Ministers për shkak të një emergjence. 

Propozojmë organizmin e një takim tjetër ku ajo të jetë prezente për shkak të nevojës për të ndarë 

sfidat dhe prioritet e ministrisë, sikurse edhe planet dhe vizionin strategjik për shëndetësinë dhe 

mbrojtjen sociale deri në 2030-ën. E deklaroj të hapur mbledhjen, meqenëse edhe kuorumi për 

zhvillimin e saj është i mjaftueshëm. 

Fillimisht do bëjmë një raportim të gjëëavë që janë bërë. Ku kemi qenë çfarë sfidash kemi arritur. 

Më pas do diskutojmë për disa problematika të rëndësishme që i kemi patur përgjatë vitit 2023 – 

sistemin e ri të regjistrit elektronik dhe zbatueshmërinë e ligjit që përjashton organizatat nga 

detyrimi i tvsh-së. Gjithashtu do të kemi përditesim për udhërrefyesin e ri për shoqërinë civile, i 

cili është negociuar me Delegacionin Evropian. Në fund të rendit të ditës do të ketë edhe një 

diskutim mbi ndryshimet e ligjit për zonat e mbrojtura nga Znj.Ermelinda Mahmutaj.  

Dakort me rendin e ditës – para se të vazhdojmë me relatimin për raportin, fjalën e ka Z.Thano. 

N/Kryetar i Këshillit Z.Vladimir Thano – Faleminderit të gjthë pjesëmarrësve. Që nga mbledhja 

e fundit do doja të falenderoja dhe t’i shprehja mirënjohjen Zonjës Manastirliu për bashkëpunimin 

dhe realizimin e takimeve frytdhënëse duke patur parasysh sfidat me pandeminë dhe problematikat 

që janë hasur që në vazhdimësi, problematika këto që janë shprehur edhe në raportet e aktorëve 

ndërkombëtarë. Në këtë pikë do doja të ndalesha dhe të shprehja një shqetësim të përfaqësuesve 

të shoqërisë civile në Këshill, është e rëndësishme që raportet e ndërkombëtarëve të përditësohen 

gjithashtu edhe me aktivitetet dhe veprimtarinë e Këshillit. Këtu i referohem konkretisht raportit 

të KE-së në të cilin theksohet se Këshilli ka qenë i vakët në procesin e vendimmarrjes – por ne nuk 

duhet të vuajmë nga ideja se në fund të tunelit nuk ka dritë, kjo është një ide që i takon së shkuarës, 

dhe mendoj e uroj që KKSHC të mbetet një tryezë dialogu që çon përpara agjendën e shoqërisë 

civile. Hasim me problematika që hasin me zbatueshmërinë e Ligjit, por problemet e shoqërisë 

civile janë probleme që s’duhet të anashkalohen dhe janë probleme që ne i kemi nxjerrë në pah 

nga mbledhja e Takimit Kombëtar për problematika që ne i hasim edhe sot e kësaj dite. Sa i përket 

qëndrueshmërisë rreth 11mijë janë ojq e regjistruara, por ne akoma nuk kemi nje shifër të saktë 

për organizatat pasive, a do ketë një vetërregullim të organizatave të shoqërisë civile? Si do të jetë 

forma e angazhimit të shoqërisë civile për të pasur një pasqyrë reale të asaj çfarë është shoqëria 

civile sot? 

Ju faleminderit!  

2. Çështja 1 e rendit të ditës – Raportim mbi Veprimtarinë e Këshillit Kombëtar të 

Shoqërisë Civile për vitin 2023, rekomandimet dhe temat e diskutuara 

AMSHC -Sekretariati i KKSHC – Znj.Eniana Koçiaj 

Faleminderit Znj.Seferi, faleminderit të gjithë të pranishmëve në këtë takim të parë. 

Më shumë se sa një raport të veprimtarisë së KKShC-së, do doja të risillja në kujtesë dhe në 

vëmendjen tuaj disa çështje të rëndësishme të sjella në këtë tryezë nga shoqëria civile, veçanërisht 

në takimin kombëtar, si edhe sugjerime dhe çështje të tjera të diskutuara në mbledhjet e këshillit, 

të lëna pezull, të cilat mund të shtyhen në vazhdimësi, ndoshta në kalendarin që do diskutohet për 

prioritet e vitit 2024 dhe më tej. 

Çështjet kryesore dhe propozimet e ardhura në tryezën e Këshillit nga anëtarët e tij, përgjatë vitit 

2023, kanë qenë çështje të cilat mund t’i grupojmë në: (i) çështje të bashkëpunimit dhe koordinimit 

ndërinstitucional, që lidhen me përmirësimin e efiçensës së Këshillit; (ii) çështje që lidhen me 

funksionimin e sektorit të shoqërisë civile në përgjithësi; dhe (iii) problematika tematike që lidhen 

me çështje specifike që janë diskutuar në Këshill.  

Sa i përket grupit të parë - çështjeve të bashkëpunimit dhe koordinimit ndërinstitucional – në 

Këshill është ngritur shpeshherë nevoja për ndryshimin e Ligjit për KKSHC-në – ndryshim që do 

të lehtësonte koordinimin dhe të do rriste transparencën. Kemi bërë një sugjerim për ta mbyllur 

deri në fund të vitit 20261, prandaj lind nevoja që te marrim masa duke filluar nga kjo mbledhje. 

Një tjetër problematikë lidhet me mungesën e një Përfaqësuesi nga Komuniteti i Biznesit, që Ligji 

e përcakton të jetë anëtar i Këshillit Ekonomik Kombëtar. Mungesë kjo që duhet marrë sa më 

shpejt parasysh. 

Është theksuar gjithmonë nevoja per ngritjen e grupeve të vogla të punës për çështje specifike 

brenda Këshillit, ndoshta edhe sipas 6 prioriteteve që kanë dalë nga Takimi Kombëtar. 

Një tjetër nevojë lidhet me mbështetjen financiare për Këshillin duke patur parasysh që anëtaët e 

Këshillit nga shoqëria civile janë vullnetarë, por edhe për ngritje kapacitetesh për propozime 

politikash. Nga ana e përfaqësuesve të qeverisë në Këshill ka lindur nevoja që problematikat e 

parashtruara në Këshill të vijnë me relacione ose analiza përkatëse, me qëllim vlerësimin strategjik 

dhe më të lehtë të tyre. Të gjitha këto kanë shtruar nevojën për mbështetje financiare që mund të 

rrisin kapacitetet e anëtarëve, dhe për të cilat duhen marrë masa. Ne, nga ana jonë, kemi marrë 

masa dhe kemi bërë propozime për mbështetje financiare.   

                                                           
1 Pas përfundimit të mbledhjes, dhe me dakordësimin e Ministrisë së Shëndetësisë, u vendos të ndiqej sugjerimi i 
dhënë nga eksperti i Komisionit Evropian, sipas së cilit është kërkuar që draft ndryshimi i Ligjit të bëhet deri në 
përfundim të vitit 2024, dhe miratimi I tij deri në fund të 6-mujorit të parë të vitit 2025.  

http://www.amshc.gov.al/
mailto:info@amshc.gov.al


 
 

5 
Adresa: Rr. “Frosina Plaku” Nr.58, Kati 2, Godina e Observatorit, Tiranë, Shqipëri. 

Website: www.amshc.gov.al E-mail: info@amshc.gov.al  

Sa i përket kategorisë së dytë të propozimeve që lidhen me mirëfunskionimin e vetë sektorit të 

shoqërisë civile në përgjithësi, ka lindur nevoja për mbështetjen e organizatave të vogla të cilat 

operojnë në kushte të pafavorshme të konkurrencës. Një tjetër nevojë ka qenë qendrueshmëria 

financiare e OJF-ve dhe paqendrueshmëria tematike e tyre, duke qenë se prioritetet e fondeve 

publike dhe ato të donatorëve shpeshherë nuk përputhen me nevojat në terren për komunitetet. Një 

tjetër propozim i ardhur nga Kryetarja e Këshillit, Znj.Manastirliu lidhej me përdorimin e 

platformës së “Open Data” për organizatat e shoqërisë civile. Të diskutohej mundësia se si kjo 

platformë mund të shërbejë për hartëzimin e të gjitha fondeve dhe të merret në konsideratë 

përfshirja e SASPAC për këshillim në lidhje me praktikat më të mira ndërkombëtare për raste të 

ngjashme. Zbatimi i Udhërrëfyesit, një tjetër nevojë. Dhe e fundit për këtë kategori, që lidhet me 

hartimin e një liste me personat e vendosur si pika kontakti për grupet e punës në ministritë 

përkatëse.  

Sa i përket kategorisë së tretë, propozimeve specifike tematike, është diskutuar nevoja që tema dhe 

çështje të rëndësisë globale dhe rajonale, si ekonomia e gjelbër, siguria, inteligjenca artificiale, 

tranzicioni i drejtë, puna e denjë, të përkthehen në angazhime edhe nga shoqëria civile. Ne patëm 

p.sh Forumin e Shoqërisë Civile si pjesë e Samitit të Berlinit, në të cilin u propozuan nisma rajonale 

të ardhura nga shoqëria civile.  Është propozuar gjithashtu futja e shërbimeve të OJF-ve në skemën 

e dëmshpërblimeve nga dëmet e tërmetit; pushteti vendor të sigurojë lehtësi për mjedise pune për 

OJF-të lokale (p.sh financim për infrastrukturë); kujdestaria për aftësinë e kufizuar të njihet si vite 

pune dhe gjithashtu të rritet niveli i shërbimeve për personat me aftësi të kufizuar.  

Është parë nevoja për të shtruar çështje të ekonomisë prodhuese dhe problemet e pronësisë dhe 

përdorimit të kullotave dhe pyjeve nga komunitetet rurale. Dhe së fundmi është lënë gjithashtu pa 

adresuar propozimi i Z.Genci Muçollari në lidhje me konfiskimin e aseteve kriminale nga shteti, 

dhe përdorimin e tyre për qëllime sociale, sipas praktikës së ndjekur nga shtetet anëtare të 

Bashkimit Evropian 

Këto janë tema të diskutuara dhe të njohura nga ju, janë ndarë më parë, do i rindajmë përsëri, por 

menduam që ishte e nevojshme të risillen në këtë tryezë për t’u vendosur/diskutuar se cilat prej 

tyre mund të shtyhen për vitin 2024 ose edhe më tej. 

Znj.Denada Seferi: Faleminderit për prezantimin. Në këtë relatim nuk u sollën tre nga çështjet 

më të debatuara dhë kërkuara nga shoqëria civile, sepse janë vendosur në agjendën e ditës së 

sotshme. Ndërkohë sa i përket dialogut ndërinstitucional dhe ndryshimit të Ligjit të KKShC-së, ky 

është një ndryshim dhe detyrim që ne e kemi marrë përsipër edhe në kuadër të integrimit evropian. 

Është deklaruar që deri në fund të vitit 2026 do të pasqyrohen ndryshimet e nevojshme, mund të 

trajtohet edhe në Agjendën e ardhshme, sepse do të duhet të trajtohet në kuadër ndërinstitucional 

dhe duhet koordinim me ministritë e linjës, për të cilat do të duhet një urdhër nga Kryeministri për 

të hartuar këtë ligj, sepse është mbi fushën e veprimtarisë së çdo ministrie. 

3. Çështja 2 dhe 3 e rendit të ditës - Problematika mbi regjistrin elektronik të OJF-

ve dhe lidhja me sistemin e ri që po përgatitet nga Drejtoria e Tatim Taksave dhe 

zbatueshmëria e Ligjit që përjashton OShC-të nga detyrimi i TVSH-së 

Z.Henri Hatillari - KLGJ – Drejtor i IT-së dhe menaxhimit të çështjeve 

Jam një nga personat që e ka ndjekur këtë projekt që në fazën e implementimit dhe duke vijuar me 

zbatimin e tij. Do doja t’ju informoja se KLGJ e ka ndërtuar platformën e regjistrit elektronik 

kombëtar i cili është i hostuar pranë Gjykatës së shkallës së parë juridiksionit të përgjithshëm 

Tiranë. Jemi në masën e realizimit 80% të të gjitha dosjeve të ojf-ve, kjo sa i përket proçesit të 

digjitalizmit të dosjeve. Pritet që të gjitha të dhënat të upload në platformë. 

Duke qenë se janë shumë institucione që duhet të ndërveprojnë me platformën, aktualisht jemi në 

fazën e integrimit të platformës me sistemet e tjera që është DPT, QKB, Drejtoria e Përgjithshme 

e Gjendjes Civile. Duke qenë se portë hyrëse është portali e-Albania, jemi në kontakt me AKSH-

in - jemi në fazën e ngritjes së web-shërbimeve të cilat do të postojnë dhe do të marrin të dhëna 

nga DPT. Me të kaluar kjo fazë, regjistri do jetë funksional dhe publik nëpërmjet portalit e-Albania.  

Web-shërbimet janë testuar, ka ngelur vetëm proçesi i ndërveprimit me DPT. Kemi komunikime 

të vazhdueshme me AKSH-in besoj jemi në rrugë shumë të mirë,sa të ketë komunikim me 

platformat me njëra tjetrën. Nuk mund të them një datë, por brenda vitit 2024 do të jetë patjetër i 

përfunduar. Ndërkohë vetë Këshilli (KLGJ) ka dalë me një vendim të brendshëm që platforma 

duhet të ishte funksionale brenda dhjetorit 2023. Platforma që ka detyrim për t’u hartuar nga 

Këshilli është e përfunduar, ndërkohë në Ligj parashikohet që DPT brenda 6 muasjh nga momenti 

i njoftimit për ngritjen e platformës, ka detyrimin e përcjelljes së të dhënave nëpërmjet e-Albania-

s. Është thjesht çështje teknike. 

AKSHI, në korrespondencë me ne na ka nisur me datë 7 shkurt ëeb-shërbimet për të marrë të 

dhënat nga drejtoria e përgjithshme e tatimeve, do t’i implentojmë te ambjentet tona të testimeve, 

do vazhdojmë me testet dhe më pas do ngremë shërbimet për t’i postuar nga aplikantët tek DPT. 

Kemi bërë të mundur edhe për institucionet e tjera, si drejtoria e pastrimit të parave, ISSH-ja, t’i 

krijohet aksesi. Janë krijuar modulet për të patur akses te regjistri i OJF-ve. Është thjesht çështje 

kohe dhe teknike, të cilën besoj do ta mbyllim sa më shpejt. 

Znj.Seferi - Kush është përgjegjës për të bërë fazën e dytë? 

Z. Henri Hatillari - Gjykata e shkallës së parë të juridiksionit të përgjithshëm të Tiranës, e cila 

është edhe administrator i platformës. KLGJ-ja ka përgjegjësi ngritjen e platformës.  

Kjo është një pasqyrë e të gjithë punës që është bërë. I vetmi proçes i papërfunduar është 

shkëmbimi i të dhënva nëpërmjet web-shërbimeve. Kjo është duke u ndjekur nga ana jonë me 

prioritet maksimal. 

Znj.Seferi - duke qenë se edhe AKSHI është përgjegjës për këtë proces, do të ishte mirë që të ishte 

pjesë e tryezës sonë në takimin e radhës, që të kemi një përditësim dhe periudhë finale kur do ta 

kemi të përfunduar online. 

Znj. Mirela Koçi – I kuptojmë dhe mirëkuptojmë problemet teknike dhe kohën që marrin, por ka 

një problem shumë të madh me kohën kur ju mendoni se mund ta përfundoni dhe me kohën kur 

ne duhet të jemi efektiv brenda sistemit të drejtorisë së tatim taksave per te perfituar perjashtimin 

nga TVSH-ja sic e parashikon ligji i aprovuar se fundmi. Kanë nisur projektet e para të IPA III, 

pra ne duhet të fillojmë të marrim nga SASPAC që tani çertifikatën dhe kodin përkatës që na nxjerr 

jashtë detyrimit te TVSH-se. Ende nuk eshte e qarte se si do procedohet konkretisht per lidhjen e 

kontraktoreve me OJF-ne ne prerjen e faturave pa TVSH. Në momentin që ne humbasim afatin e 

raportimeve, humbasim edhe të drejtën që na nxjerr nga detyrimet e TVSH-se. Pra ende sot kemi 

një Ligj të aprovuar që nuk dimë se si do te zbatohet në praktikë.  Në momentin kur ke partnership 

agreement, subsidy contract të firmosur, automatikisht aplikon te SASPAC, merr çertifikatën dhe 

fillojmë raportimet në 6 mujorin e parë. Në momentin që ne fillojmë raportimet e shpenzimeve në 

sistemet elektronike online, automatikisht, nëse ne s’jemi të lidhur në sistemin e DPT-se me 

kontraktoret tane, keta te fundit nuk leshojne dot fature pa TVSH. Pra gjendemi në të njëjtën situatë 

me IPA II. OJQ-të përfituese nga projektet IPA, kanë ndërkohë një tvsh të akumuluar që i shkon 

sa vlera e 5 viteve të shpenzimeve të stafeve tona. Na është sugjeruar që nga mbledhja e fundit, 

nga Ministrja edhe nga Znj.Ekonomi që ne duhet të kapim ritmin dhe të ecim paralel me punën e 

institucioneve. Personalisht jam në komunikim edhe me AKSHI-n edhe me Drejtorinë e Tatim 

Taksave, dhe nuk ka asgjë për OJF-të për momentin qe percakton qartesisht procedure qe do 

ndiqet. Kontraktoret nuk mund te deklarohen qe ne fillim nga OJF-te pasi sipas Planit te 

Prokurimeve dhe rregullores se PRAG-ut, prokurimet kryhen ne kohe te ndryshme dhe kontratat 

po ashtu lidhen ne kohe te ndryshme. DPT-ja ten a sqaroje se si do jete ne terma konkrete 

procedura.  

Znj.Rozana Çelmeta – Drejtoria e Përgjithshme e Tatimeve, Drejtoria e Proceseve të Biznesit, 

bashkë me kolegen Irsa Domnori nga Drejtoria e Kontrollit Tatimor.  

Së pari do doja të sqaronim që nuk bëhet fjalë për një sistem të Drejtorisë së Tatimeve, apo sistem 

tatimesh, mbase është lapsus edhe në agjendë. Ky është sistem i ngritur nga KLGJ-ja dhe më pas 

e gjithë procedura do vazhdojë në gjykatë të Tiranës. 

Sa i përket komunikimit dhe marrëdhënieve me Drejtorinë e Tatimeve, ne kemi patur komunikim 

të vazhdueshëm dhe shumë efektiv me KLGJ-në dhe gjithë grupin e punës përgjegjës që 

administroin procesin për implementimin e sistemit dhe për të bërë të mundur regjistrimin e ojf-

ve pranë sportelit unik me gjykatën e Tiranës. Për mometin ne kemi bërë të gjitha shkëmbimet dhe 

përcjelljet e informacioneve të nevojshme për proçesin si me KLGJ-në ashtu edhe me Gjykatën e 

Tiranës. Edhe një herë ky nuk është një sistem i tatimeve, ne do të shkëmbejmë informacion me 

Gjykatën e Tiranës me sistemin e ri, komunikimi do të bëhet nëpërmjet platformës GG dhe kemi 

nënshkruar protokollin e komunikimit dhe marrëveshjen e përbashkët midis institucioneve. 

Aktualisht jemi në fazën që prezantoi KLGJ-ja, dhe ne ndërkohë vijojmë të regjistrojmë OJF pranë 

sporteleve të drejtorisë rajonale tatimore në Tiranë në mënyrë që të mos pengohet regjistrimi i tyre 

apo ndryshimi i të dhënave deri në momentin që sistemi do të jetë efektiv, dhe deri sa regjistrimi 

të bëhet pranë sportelit unik në Gjykatën e Tiranës.  

Kemi krijuar kushtet dhe kemi shkëmbyer informacion të koduar me gjykatën e Tiranës për të bërë 

të mundur edhe testimet. Aktualisht jemi në fazën që duhet të finalizohen zhvillimet në platformë 

që të bëhet shkëmbimi i të dhënave dhe të vijojë procesi në mënyrë automatike. 

Znj.Vilma Bello – Zv.Ministre e Turizmit dhe Mjedisit  

Ne si ministri kemi disa proçese dhe hapa të ngjashme edhe me proçese referuar fokusit të 

ministrive të tjera. A keni përcaktuar ju me AKSHI-n termat e referencës për vënien në efiçencë 

të këtij sistemi? Sepse kjo gjë, do të thotë që AKSHi vihet në dispozicion të proceseve që kemi 

nevojë. Në momentin që bëjmë këtë, ne si institucion e kemi pastaj më të lehtë për ta bërë të 

mundur e për ta nxitur një proces të tillë në shërbim. A ka patur edhe takime dypalëshe mes 

institucionesh për ta shtyrë këtë proces? 

Z.Hatillari – angazhimi nga ana e tyre ka qenë shumë i madh, me gjithë vonesat që ka patur, por 

ne jemi drejt fundit, sepse të dhënat teknike që ne i kemi kërkuar AKSHI-t janë përcjellë, ne do 

vijojmë t’i pasqyrojmë në platformë. Takime janë realizuar, kemi menduar t’i thërrasim sepse 

komunikim me email mund të shkaktojë vonesa. Nuk mund të jap një datë përfundimtare, por 

proçesi është shumë afër mbarimit.  

Znj.Seferi – Në vazhdë edhe të shqetësimit të Znj. Koçi, e cila u shpreh se kanë afate që mund t’i 

penalizojnë, do të ishte mirë që ky proces të përshpejtohet sa më shumë. Mund të thërrasim edhe 

përfaqësues nga AKSHI, të cilët mund të na bëjnë sqarime teknike. 

Znj.Irsa Domnori – Ne po flasim për sistem regjistri, ndërsa këtu po flitet për sistem në lidhje me 

deklarimet që bëni në kuadër të TVSH-së së përjashtur. Këto të dyja nuk kanë lidhje me njëra-

tjetrën. Ajo që ju ngrini si problem me fondet IPA dhe rimbursimet nuk lidhet me këtë sistem 

regjistri. Ju vazhdoni deklaroheni si në normalitetin tuaj në sistemin që është gia ekzistues.  

Znj.Mirela Koçi – Po kodin unik ku e marrim? Dhe ku vendoset? 

Znj.Irsa Domnori - Kodin unik e merrni në SASPAC, dhe marrja e kodit nuk ka qenë pengesë. 

Në rastet kur është marrë kodi dhe pastaj janë sjellë të gjitha kontratat e nevojshme në drejtoritë 

rajonale për kontraktuesit me furnizime zero, si nga ojf-të vetë, si nga kontraktuesit, procesi ka 

vazhduar normalisht. 

Znj.Mirela Koçi – ne nuk shkarkojmë dot një ekstrakt duhet të vimë në Gjykatën e Tiranës çdo 

tre muaj – ne këtë kemi kërkuar integrimin e të dhënave në të njëjtin sistem.  

Znj.Domnori – Pikërisht pra ky është sistemi i integrimit që ju thashë nuk lidhet me rimbursimin 

që i referoheni ju me projektet IPA ku të shkarkoni tvsh-në. 

Znj.Ermelinda Mahmutaj – është e vërtetë që ka institucione të ndryshme që bëjnë copa dhe 

kanë funksione dhe detyra të ndryshme që të bëjnë një puzzle të tërë. Në këtë Këshill, veçanërisht 

gjatë 2023, ne kemi punuar që të bëjmë bashkë të gjithë panoramën. Ne po flasim për një skemë 

që të jetë funksionale për ojf. Vazhdimisht e lidhim tatim taksat me pagesën e tvsh-së sepse atje 

nuk funksionon gjëja. Për pjesën tjetër mund ta diskutojmë një herë tjetër. Sa po kuptoj nga 

raportimet e tre insitucioneve, është që nga dhjetori e deri tani ju keni punuar për të integruar të 

dhënat dhe gjithë proçeset e nevojshme. 

Znj. Çelmeta – Ka rreth një deri në dy vjet që bëhet ky proçes, ndërkohë dhjetori ishte afati i 

fundit. 

Znj.Mahmutaj, - pra nga pikëpamja fundore e OJF-ve, jemi në kushtet sikur ju të mos keni filluar 

punë kurrë, sepse ne nuk po arrijmë të përfitojmë nga ky proçes ende. A keni menduar ju një fazë 

ose strategji tranzitore që të përshtasni kërkesat që ne na vënë donatorët me periudhën që ju 

punoni? Do donim mirëkuptim dypalësh. Pra si e zbusni ju ndikimin që ka kjo periudhë e gjatë 

tranzicioni në sistemin operativ të ojf-ve. Ndoshta nga të tre institucionet mund të marrim një 

përgjigje.  

Z. Aldo Merkoçi – Duke qenë se me të drejtë organizatat kanë këtë prioritet, pyetja shtrohet a 

është e mundur që sot organizatat të marrin kodin dhe të ketë tvsh 0, të regjistrimit të faturave që 

ato lëshojnë me tvsh 0?  

Znj.Domnori – Absolutisht Po. Për aq kohë sa kanë bërë kërkesa. Janë pajisur kur kanë bërë 

kërkesa në SAPSAC, ose edhe kur kërkesat kanë ardhur në DPT nga SASPAC; Nëse ka patur 

kërkesa nga kontraktorët janë dhënë gjithmonë autorizimet përkatëse. Nëse ka patur ngecje nuk e 

di në ç’raste ka ardhur. 

Z.Arban Morina – SASPAC - Le të marrim nëj rast konkret. Vullneti SASPAC për këtë risi, është 

i madh. Ka një vit urdhëri që është efektiv. Në momentin që del çertifikata e përjashtimit, në 

zbatimin mikro në sistemin e DPT-së ose të Doganave, nuk arrihet efiktivitet 100% sepse duhet të 

përkojë në detaje. Në takimet me financat dhe tatimet, thuhet që çertifikata duhet të detajohet në 

një masë të kënaqshme që të pajtohet me sistemin që të mund të realizohet përjashtimi i tvsh-së.  

Znj.Domnori – ne kemi organizuar edhe një takim me përfaqësues të SASPAC, Drejtorisë së 

Doganave, Tatimet dhe nga Ministria - ajo që u theksua është që çertifikata e SASPAC-ut të jetë 

e detajuar sipas nevojave që kërkon ligji (dhe jo ne si drejtori) që të jetë i zbatueshëm për të gjithë 

ne. SASPAC lëshon një çertifikatë në emër të një programi, për të cilësuar ne se kush është 

projekti, duke qenë se programi është më i madh dhe kërkon dhe gjen zbatim në shumë projekte, 

dhe kush do jetë zbatuesi , përfituesi pa zbatues dhe në fund fare edhe kontraktuesi - çertifikata 

duhet të jetë e qartë që të ndjekë të gjithë hapat. Kjo gjë nuk ka lidhje nëse bëhet me sistem apo pa 

sistem, sepse edhe nëse vjen një kontraktues tek drejtoria e përgjithshme e tatimeve për të treguar 

kontratën që ka lidhur ose me zbatuesin ose me përfituesin pa zbatues, atëherë tatimet e pajisin me 

një lloj autorizimi të cilit i bëjnë një shitje të ngjashme me furnizimet me shkallë zero - jo 

përjashtim sepse përjashtimi nuk lejon rimbursim. Deri në momentin që në drejtorinë e tatimeve 

nuk ka ardhur asnjë kërkesë nga kontraktues me të cilët kanë lidhur kontratat me zbatues atëherë 

unë nuk mund të them që Drejtoria e Tatimeve nuk ka kryer detyrën e saj. 

Z. Aldo Merkoçi – kush është zbatuesi dhe kush është kontraktuesi? 

Znj.Domnori – Në ligjin e tvsh-së dhe udhëzimin flitet që DPT lëshon një çertifikatë autorizuese, 

kontraktuesit i cili ka lidhur një kontratë me zbatuesin e projektit ose me përfituesin pa zbatues, e 

cila vjen nga çertifikata e SASPAC. Ne në bazë të ligjit, duhet të dimë nga ky zbatues ose përfitues 

pa zbatues i cili më vjen me certifikatë nga SASPAC, se kush do jenë kontraktuesit që do i 

përjashtojmë, që do i trajtojmë si furnizime me shkallë zero. Nëse nga SASPAC do më vijë një 

çertifkatë që thotë që filan ojf është një zbatuese apo përfituese pa zbatues për projektin x, me data 

dhe vlera të përcaktuara, atëherë vetë ky zbatues mund t’i drejtohet tatimeve dhe të thotë herë pas 

here, sa herë të lidhë kontrata – kam lidhur kontratë me një firmë të caktuar për një shërbim të 

caktuar, duhet t’i japësh edhe kësaj firme autorizimin që të shesë pa tvsh. Pra ky është koncepti i 

ligjit dhe udhëzimit. Ne njohim zbatuesin dhe përfituesin pa zbatues. Afati për këtë proces është 5 

ditor. 

Z. Aldo Merkoçi – tashmë proçedurat e BE -së për një ojq që zbaton IPA janë shumë të 

komplikuara, dhe kjo ojq duhet të ketë një zyrë shumë të mirë finance që merret me ktë punë. Mqs 

kemi edhe ligjin edhe udhëzuesin, në dijeninë tuaj tek ky udhëzim a ka hapësirë tek e cila mund të 

gjejmë një mënyrë që mund të thjeshtëzojë këtë proçes për çdo faturë apo kontratë? 

Znj.Enkeleda Kuçi , Ministria e Financave -  me sa u tha nga kolegët dhe me sa po kuptoj nga  

diskutimi, problematika këtu ka të bëjë me SASPAC-un për sa kohë që në çertifikatat që ata 

lëshonin, nuk identifikoheshin të gjitha të dhënat siç e përcakton ligji apo udhëzimi.  

Z.Altin Hazizaj – jo problemi është më i madh se kaq, sepse edhe sikur SASPAC ta lëshonte në 

rregull, sistemi nuk ta jep mundësinë për aq kohë sa nuk ke identifikuar shitësit fundorë, pra me 

ata të cilët ti ke lidhur kontratë.  

Znj.Çelmeta – Jo nuk është e parashikuar në ligj, dhe nuk është në sistem. 

Znj.Seferi – Po projektet e tjera që OJF-të operojnë pa lidhjen me SASPAC-un, këto e kanë 

problematikën për t’u lidhur me sistemin? Se aty mund të marrin edhe një kod por mund të marrin 

edhe rimbursimin (nëse do ishte rasti).  

Znj.Çelmeta – duhet të sqarohet mirë fakti që këtu nuk po bëhet fjalë as për regjistrin që duhet të 

ishte gati deri në dhjetor, nuk është as problemi tjetër që nuk është e parashikuar as në ligj as në 

udhëzim që e gjithë kjo procedurë duhet të bëhet me sistem, por është pjesa proceduriale e gjithë 

procesit, e cila nuk është e lidhur me sistem.  

Përtej ndjeshmërisë së gjithë aktorëve të prekur, kjo nuk është çështje sistemi, por procedurash. 

Regjistri nuk është problem për plotësimin e kësaj nevoje që ju keni me të drejtë, sepse në këtë 

sitem nuk merret asnjë kod që lehtëson procedurën. E gjitha kjo është si të çojmë përpara 

procedurën për të gjitha hallkat që janë tashmë të parashikuara në ligj.   

Znj. Eglantina Bardhi – kemi një orë që e diskutojmë dhe pavarësisht se punoj përditë në terren 

unë akoma nuk e kam kuptuar ku qendron problemi, sepse hidhet përgjegjësia sa nga SASPAC-u 

sa nga institucionet e tjera. A mund të marrim një dosje të një OJF-je që ta ndjekim nga fillimi 

gjithë procesin - Ta bëjmë më praktike. 

Znj.Seferi – nuk është kjo tryeza që mund ta diskutojmë në detaje një dosje. Propozoj që ne të 

mundësojmë një takim teknik me të gjithë përfaqësuesit që janë në tavolinë e më gjerë, për të 

kuptuar edhe më mirë detajet teknike, apo me çështjet e derregullimit që ne si qeveri po i ndjekim 

hap pas hapi, dhe shumë shërbime që prekin edhe mirëfunksionimin tuaj si dërgesa e dokumentave 

psh me postë, të mund të jetë pjesë e shërbimeve online. 

Duke qartësuar shumë probleme teknike dhe proçeduriale ne mund të dalim edhe me veprime 

konkrete. Unë me Ladin do ta iniciojmë një tryezë koordinuese teknike me diskutime, por të kemi 

parasysh që DPT dhe KLGJ na janë përgjigjur në kohë rekord për t’u bërë pjesë e kësaj tryeze, 

sepse janë edhe vetë shumë të interesuar për të shtyrë përpara këtë proçes.   

Z.Altin Hazizaj – Ky ishte edhe propozimi im. Në aspektin teknik sa e mundur është sot që nëse 

unë vendos përjashtimin e niptit x nga pagesa e tvsh-së, që ta vendosësh këtë në sistem, dhe që 

unë për çdo blerje nuk kam më nevojë të paraqes 100 leje, mjafton që të vendos një pin të caktuar. 

A ta jep sistemi të drejtën sot që po të fus NIPTin x për çdo blerje që unë shkoj të bëj të mos 

faturohen me 20%? Pra a e lejon sistemi juaj aktualisht këtë gjë? 

Znj.Domnori – Nëse do dalë një udhëzim ose ligj i veçantë në të cilin do parashikohet që nje ojf 

çfaredolloj gjëje që do blejë do ta blejë pa tvsh, sigurisht që do mundësohet një gjë e tillë. Por për 

aq kohë sa nuk ka ojf apo një kategori ojf-sh që janë totalisht të përjashtuara, ne nuk mund të 

bëjmë.  

Znj.Çelmeta - Pra siç është sot sistemi, nuk e jep mundësinë dhe nuk duhet ta japi. 

Znj. Enkeleda Kuçi – do doja të bëja disa sqarime për Ligjin për tvsh-në. 

Ligji i tvsh është pothuaj i përputhur me direktiven e BE-së 2006/112 e ndryshuar “ Për sistemin 

e përbashkët të tatimit mbi vlerën e shtuar”. Sipas  nenit 3 të Ligjit për tvsh, OJF -të nuk 

konsiderohen persona të tatueshëm edhe kur përfitojnë grante, donacione, përveçse kur kryejnë 

veprimtari ekonomike, pra në parim nuk konsiderohen si persona të tatueshëm për qëllime të 

TVSH-së.. OJF-të në kuadër të ligjit për OJF-të mund të kryejnë veprimtari ekonomike dhe 

joekonomike –në rastet kur ato kryejnë veprimtari ekonomike, si çdo person tjetër i tatueshëm, 

detyrohen të regjistrohen për tatimin e vlerës së shtuar – po kështu në përputhje me ligjin për 

TVSH-në, për disa lloje veprimtarish janë të përjashtuara nga tvsh në shitje, pra shitjet që ato bëjnë 

i kanë shitje të përjashtuara. Kështu për një sërë veprimtarish në interes të përgjithshëm, OJF-të 

janë të përjashtuara në shitje – kjo në përputhje me procedurat dhe kriteret e përcaktuara në ligjin 

për TVSH-në dhe VKM nr. 953/ 2014. 

Sa i përket pjesës së përjashtimit në blerje, deri në 2022, në rastet kur në marrëveshjet financiare 

parashikohej mospërdorimi i fondeve të huaja pwr tw paguar taksa dhe tatime në Shqipëri, dhe kjo 

jo vetëm për organizatat jofitimprurëse por edhe për institucione të tjera, atëherë ky lloj përjashtimi 

bëhej nëpërmjet procedurës së rimbursimit.  

Znj. Mirela Koçi – nuk ka funksionuar kjo gjë, ligji dhe udhëzimet kanë ekzistuar por nuk ka 

patur zbatim.   

Znj. Enkeleda Kuçi – po ju flas për ligj dhe jo për anën zbatuese të cilën e ka Drejtoria e Tatimeve 

- Nga janari 2023, me ndryshimet e paketës fiskale 2022, neni 60 i ligjit për TVSH-në, jo vetëm 

për IPA-t por edhe për marrëveshjet financiare të ratifikuara nga Këshilli i Ministrave kur 

parashikohet mospërdorimi i fondeve për të paguar taksa dhe tatime - tashmë këto lloje shitje 

mallrash dhe sherbime te destinuara për këto projekte, përkundër këtyre personave që janë 

përfitues apo zbatues të këtyre projekteve, konsiderohen si të jenë eksporte (me TVSH 0%) . 

Përveç kësaj, është bërë edhe përjashtimi në import. Në zbatim të këtyre dispozitave ligjore, u bëne 

ndryshimet në udhëzimin e tatimit mbi vlerën e shtuar, neni 63/1 63/2. Udhëzimi në dijeninë time 

është bërë në bashkëpunim me SASPAC. Nga takimi më i fundit pamë problematikat dhe u ra 

dakort që çertifikatat do t’i bëjnë siç kërkohet nga udhëzimi mbi vlerën e shtuar.   

Unë nuk shoh problematika në akte ligjore dhe nënligjore – nëse ka probleme me zbatimin dhe me 

raste konkrete atëherë mund të shqyrtohen me përfaqësuesit e DPT-së. 

Z.Ergys Gezka – I mbështes takimet teknike por sugjerimi im është që përfaqësuesit në këtë takim 

teknik të jenë të njëjtët, sepse që nga mandati i parë e deri tani përfaqësuesit e qeverisë nuk janë të 

njëjtët. Kemi përshtypjen që vinë për të bërë një “tick-box”. Që ne të shfaqim e të përshfaqim ata 

që ne përfaqësojmë, do të ishte mirë që, në tavolinat teknike, pala përfaqësuese e qeverisë 

shqiptare, të ishte ulur paraprakisht me njëri-tjetrin dhe të mos përplasen në tryezë. Ky nuk është 

as viti i parë as i dyti dhe as i treti, dhe do dëshironim të nxjerrim disa rezultate, përndryshe kot që 

u mblodhëm- dhe nuk jam as pesimist dhe as fatalist.  

Znj.Seferi – Këtu nuk ka fare përplasje, por diskutime mes ekspertësh dhe drejtuesish të niveleve 

të lartra të qeverisë, të cilët i kemi sjellë qëllimisht nga nivele të ndryshme teknike për të patur 

diskutim cilësor për temat. Kjo është hera e duhur, dhe do të ishte mirë që t’i inkurajojmë personat 

e ftuar që të vinë edhe në takime të ardhshme, me qëllim që të jemi pjesë e një dialogu 

bashkëpunues. Mund të vimë me sugjerime që mund të pasqyrohen në një udhëzim, ose vkm, që 

të rregullojmë disa proçedura ose të shtyjmë përpara çështje që mund të kenë sjellë pengesa 

proçeduriale. Z.Thano do t’ju informojë për një takim teknik që do planifikojmë për ta organizuar 

në dy javët e ardhshme.  

Z. Aldo Merkoçi – sugjerim – a mund të kemi dikë nga shoqëria civile që të na rendisë problemet 

teknike që hasin kur presin tvsh-në? 

Z.Thano – janë paraqitur 2 

Z.Indrit Seferi – ju falenderoj për këtë diskutim në mënyrë të hapur. Do doja të risillja në 

vëmendje, edhe një herë, një sugjerim që e kam bërë prej kohësh në lidhje me pasjen e një 

koordinatori nga çdo ministri, koordinatori ky, i cili do të ishte mirë të bënte informimin si ka ecur 

Agjenda e mbledhjeve, çfarë çështjesh kanë mbetur pezull dhe çfarë mund të shtyhen përpara. Nga 

mbledhjet që kemi patur me Znj.Ekonomi, është diskutuar dhe është rënë dakort që të jetë një 

Koordinator për çdo ministri, nuk e di në ç’pikë jemi.  

4. Çështja 4 e rendit të ditës: Propozime për kalendarin e veprimtarisë së KKShC-së 

për vitin 2024 

Z. Vladimir Thano - Në vijim të proçesverbalit nga mbledhja e fundit është ngritja e grupit të 

punës pë taksim fiskalizimin dhe dërgimin e një memo me rekomandimet, sepse kjo në fakt pjesa 

e parë, m’u duk më shumë si tryezë teknike dhe koordinuese. Për sa i përket kalendarit të 

aktiviteteve propozoj mbledhje koordinative, reflektim mbi gjetjet e ëorkshopit mekanizmat e 

vijueshmërisë së komunikimit me shoqërinë civile sipas sektorëve të punës dhe artikulimin dhe 

adresimin e gjetjeve. Gjithashtu hartimi i planit të aktiviteteve të mosrealizuara për vitin 2023, që 

duhet bërë në vitin 2024.  

Znj.Seferi – këto janë të tejkaluara tashmë, do të ishte mirë të bënim një plan veprimi për 2024, 

me tryeza teknike të nevojshme për juve, nqs do të duhej edhe me një ëorkshop që të mund të 

krijoni lidhje edhe me përfaqësues të tjerë të shoqërisë civile, për tematika të cilat do të na duhet 

t’i fusim në agjendat konsultuese.  

Z.Thano – planin e detajuar të aktiviteteve për sa i përket fushave specifike, do ta sjellim në 

mbledhjen e ardhshme të Këshillit. 

Z.Gentian Sejrani, anëtar i shoqërisë civile – më vjen mirë që pjesa e parë takimit pati një 

konsultim me të dyja palët pavarësisht se ne e kishim akoma të turbullt, se çështja nuk kishte fare 

të bënte me regjistrin e gjykatës, por me diçka tjetër. E dyta, do doja të flisnim për agjendën 2024, 

edhe vitin e kaluar kemi folur për një agjendë, e cila ngeli thjesht e tillë. Unë nuk do doja që këtë 

vit të vazhdonim me të njëjtën gjë. Në një takim informal që kemi patur me ministren kemi thënë 

disa problematika që janë pikënisje e çdo agjende që duhet të kemi për vitin 2024. Unë jam tek 

fusha e drejtësisë dhe i kam bërë sugjerimet e mia. Nqs ne kemi dy problematika të përcaktuara 

nga viti i kaluar, dhe njëra ka qenë tema e ditës së sotshme, e cila me shumë mundësi do ezaurohet 

me takimin teknik që do mbahet pas dy javësh, atëherë ne të përcaktojmë dy tre gjëra konkrete. U 

habita kur dëgjova që kemi përcaktuar planet e vitit të kaluar dhë çfarë do të diskutojmë në të 

ardhmen, kur unë nuk kam patur asnjë email komunikimi nga zyra e menaxhimit të AMSHC-së, 

                                                           
2 Bashkëngjitur procesverbalit si shtojcë. 

http://www.amshc.gov.al/
mailto:info@amshc.gov.al


 
 

13 
Adresa: Rr. “Frosina Plaku” Nr.58, Kati 2, Godina e Observatorit, Tiranë, Shqipëri. 

Website: www.amshc.gov.al E-mail: info@amshc.gov.al  

në lidhje me planin apo agjendën për temat e dialogut ndërinstitucional. Nuk e di nëse anëtarët e 

tjerë kanë patur apo jo. 

Znj.Seferi – Këshilli Kombëtar ka për detyrim të mbledhë tre herë në vit këtë Këshill. Kjo ishte 

hera, në të cilën janë diskutuar brenda aftit kohor, të gjitha kërkesat që ju keni patur, dhe nuk është 

ardhur për të bërë thjesht një “tick” sikurse u fol pak më parë. Unë mendoja që ju do të vinit me 

propozime konkrete për palnin e punës për vitin 2024, kjo është një tryezë partneriteti dhe kërkesa 

është reciproke nga të dyja palët, në mënyrë që ne të arrijmë të kemi disa tematike diskutimi në 

këtë Këshill Kombëtar, që vërtetë e shqetësojnë shoqërine civile – cilat janë nevojat që ju keni dhe 

propozimet që ju keni që ne të ndërmjetësojmë me ministritë e linjave, për shumë çështje 

problematike sa i përket financimit, tatim taksave, zbatueshmërisë së ligjit, mjedisit mundësues. 

Por, nëse ju bini dakort, ne mund të organizojmë një mbledhje jashtë radhës dhe vendosim për 

kalendarin, ne si ministri jemi në dispozicion edhe më shpesh se tre herë që e parashikon ligji.  

Znj.Eniana Koçiaj – Një nga arsyet pse kjo mbledhje ishte më frutdhënëse, ishte pikërisht sepse 

ne si sekretariat, i morëm sugjerimet dhe propozimet për temat që do të vinin në diskutim në kohë, 

gjë që na lehtësoi koordinimin dhe komunikimin me personat përkatës. Do të sugjeronim si 

sekretariat që të përcaktohen tre muaj fiks për mbledhjet, p.sh. fund janari, maj apo nëntor, dhe të 

na vinë propozimet të paktën një muaj përpara muajit të mbledhjes që ne të kemi mundësi të 

organizohemi me institucionet.  

Ndërkohë, edhe për këtë arsye, relatimi im i mëparshëm ishte renditje e çështjeve që janë 

propozuar më parë në këtë tryezë, dhe jo agjendë për planin e aktiviteteve, të cilin e vendosni ju. 

Ne si sekretariat e kemi të nevojshme që propozimet tuaja të na vinë paraprakisht, sikurse erdhi 

p.sh. memo-ja e fiskut, që të mund të organizojmë mbledhje më efektive. 

Znj. Mahmutaj – për mendimin tim takimi i sotshëm ishte shumë i vlefshëm dhe falenderoj të 

gjithë palët koordinuese që e mundësuan këtë takim. Nga ana tjetër është shumë i vlefshëm fakti 

që këto tre institucione, ndonëse nuk i njihnin mirë kompetencat e njëri-tjetrit, dhe folën deri ku e 

kishin tagrin e vet. Dhe kjo tryezë tregoi sa e nevojshme është që të gjitha palët të ulen dhe të 

diskutojnë të gjithë së bashku problematikat edhe me ne që jemi përfituesit fundor, sepse edhe këto 

janë çështje që na shqetësojnë të tërëve. Gjëja tjetër që doja të thoja është se ne nuk kemi ardhur 

të përgatitur për kalendarin e aktiviteteve, madje kur e pamë në agjendë të tërë u trullosëm pak por 

në takimin më të afërt patjetër që do ta prezantojmë një kalendar.  

Për sa i përket çështjeve, ne i kemi diskutuar dhe prioritizuar, dhe nuk duhet të ngatërrojmë 

kalendarin e aktiviteteve dhe çështjet me raportimin për vitin 2023. Çështjet janë të dala nga takimi 

kombëtar, i kemi mirë identifikuar thjesht duhe t’i planifikojmë në kohë. Kur flasim për raportin e 

2023, ne nuk presim nga sekretariati përmbledhjen e çështjeve që ne vetë i kemi sjellë në këtë 

tryezë. Raportimi është raportim, dhe në një nga mbledhjet e Këshillit është lënë që të hartohet 

raporti nga sekretariati. 

Znj.Koçiaj – u prezantuan çështjet e diskutuara në mbledhjet e Këshillit për vitin 2023 (minutat e 

takimeve) dhe jo vetëm propozimet nga takimi kombëtar. Nëse ju mungon numri i mbledhjeve të 

Këshillit, do jua vëmë në dispozicion. 

Znj.Seferi – raporti vjetori i punës të hartohet nga Sekretariati, të shpërndahet dhe të miratohet në 

Këshill në mbledhjen e ardhshme.  

5. Çështja 5 e rendit të ditës - Përditësim mbi proçesin e hartimit të Udhërrëfyesit të Ri 

për Shoqërinë Civile 

Znj.Denada Seferi - Ndërkohë në lidhje me Udhërrëfyesin, do dëshiroja t’ju përditsoja në lidhje 

me procedurat që ka ndërmarrë Ministria e Shëndetësisë dhe Mbrojtjes Sociale. Ky proçes duhet 

të jetë shumë transparent dhe duhet të ketë konsultimet publike, ne jemi ulur në tryezë me 

Delegacionin Evropian, të cilët kanë qenë shumë suportues, dhe kemi diskutuar me ta për të patur 

ekspertizë ndërkombëtare, i cili deri në maj do bëjë raportin e vlerësimit të zbatimit të udhërrëfyesit 

të mëparshëm. Po i njëjti person do të na mundësojë ekspertizën për hartimin e udhërrëfyesit të ri. 

Deri në nëtor të vitit 2024 do të kemi draftin e parë që do të përmbajë të gjitha konsultimet me 

shoqërinë civile. Për këtë arsye sapo ne të kemi një inception report nga eksperti, i cili sapo është 

zgjedhur nga Delegacioni, do ta ndajmë me ju me një kalendar ndoshta në mbledhjen e ardhshme, 

ose mund të vijë vetë personi të bëjë prezantimin e hapave që do të ndërmerren dhe konsultimet 

që do të bëhen bashkë me ju. Për këtë është shumë i nevojshëm roli juaj, që do të ndërmjetësoni 

me aktorët e tjerë të shoqërisë civile dhe grupeve të interesit, në mënyrë që ky udhërrëfyes të jetë 

më i thjeshtë, i zbatueshëm, më konkret dhe direkt në masa dhe aktivitete. Sepse në mendimin tim, 

ne në udhërrëfyesin e parë kemi patur pak zbatueshmëri për shkak të vendosjes së shumë 

prioriteteve. Prandaj jam e mendimit që në këtë udhërrëfyes të prioritizojmë prioritetet, dhe pastaj 

të vijojmë me fazën e mbështetjes sipas tetamtikave prioritare që do të ndani ju. Prtishmëritë dhe 

vizionin nuk do ta ulim por do të na duhet që të vëmë masa konkrete. 

Z.Ergys Gezka – në lidhje me udhërrëfyesin, ne që në mandatin e parë kemi marrë pjesë, dhe janë 

realizuar këto etapa. Edhe udhërrefyesi i parë pati tre ekspertë, të cilët erdhën me produktin final. 

Pyetja ime është: eksperti që do të punojë për udhërrëfyesin e ri, do të punojë mbi raportin për 

udhërrëfyesin e vjetër, i cili redaktohet dhe përpilohet përmes zbatimit të disa indikatorëve, çfarë 

është plotësuar dhe çfarë nukë shtë plotësuar? Cilët do të jenë këta indikatorë që do të marrim në 

konsideratë? Frika ime është se një eksperti huaj, i cili nuk është në brendësi të problemeve tona 

dhe të shoqërisë sonë, do e kishte shumë të vështirë për të mos thënë të pamundur për të bërë një 

udhërrëfyes të prekshëm, të matshëm dhe të ketë disa indikatorë realë dhe jo revolucionar, për të 

parë cili është rrugëtimi apo prioritetet e përditshmërisë sonë në ekzistencën e këtij pseudo-tregu 

do ta quaja unë.  

Znj.Seferi – në dijeninë time, është i njëjti ekspert që ka hartuar edhe udhërrëfyesin e parë, pra ka 

njohje shumë të mirë të mjedisit në të cilin operon shoqëria civile, të legjislacionit, burimeve të 

financimit etj. Gjthithesi ne do bëhemi me dije zyrtarisht, dhe ne do të ndajmë me ju të gjitha të 

dhënat, CV-në e tij, termat e referencës. Eksperti njeh ndër të tjera edhe framework-un dhe 

direktivat evropiane, me të cilat ne duhet të shkojmë paralelisht. Prej tij do marrim eksperiencën 

evropiane, prej jush prespektivën lokale, do të uleni së bashku do të bëni konsultime dhe do dilni 

me përfundime të përbashkëta. Do shqyrtoni edhe indikatorët, le t’i marrim më të mirën 

dokumentit të mëparshëm dhe le të ecim me kohën përpara. 

Z.Hazizaj – Nëse jemi në kohë ne mund të kërkojmë një ekspert kombëtar krahas atij të huaj. 

Znj.Seferi - e kemi kërkuar edhe ekspertin kombëtar, për momentin na ka ardhur vetëm eksperti 

ndërkombëtar. Jemi në pritje.  

Z.Hazizaj - mqs jemi në hartimin e planit të aktiviteteve, dhe ne nuk e diskutuam kur do ta 

diskutojmë. A mund të biem dakort që shoqëria civile të ulet së bashku të diskutojë planin e pastaj 

të komunikojmë planin? Thjesht për të qenë të qartë për minutat e takimit. 

6. Çështja 6 e rendit të ditës – Diskutime mbi dryshimet në Ligjin nr.81/2017 “Për 

Zonat e Mbrojtura” 

Znj.Ermelinda Mahmutaj – Sa herë që përmendet çështja e zonave të mbrojtura, reagimi i të 

gjithë sektorëve është që kjo është një temë shumë specifike mjedisore. Në fakt ne nuk e kemi 

sjellë këtu ndryshimin e Ligjit për zonat e mbrojtura, si një ligj tematik dhe teknik për mjedisin, 

por si një proçes ligjor propozimi dhe konsultimi i cili ka vënë në shqetësim një sërë organizatash 

(56 deri tani), të cilat nuk bien dakort me mënyrat se si është bërë proçesi i konsultimit publik për 

një ligj që ndikon shumë në zhvillimin ekonomik dhe të zonës së mbrojtur.  

Ligji ka ardhur si propozim nga një grup deputetësh dhe nuk ka qenë pjesë e agjendës vjetore të 

propozimeve ligjore - nga organizatat e shoqërisë civile që merren me advokasinë të cilat e dinë 

shumë mirë si të merren me këtë punë, dhe praktikisht është një ligj që e ka gjetur shoqërinë civile 

të papërgatitur qoftë në afate kohore, qoftë për konsultime. Është përdour njoftime.al, si platformë 

konsultimi nga Kuvendi, platformë kjo që gjatë kohës së konsultimeve ka patur probleme teknike 

që janë raportuar nga shoqëria civile. Në të njëjtën kohë jo të gjithë personat që kanë dashur të 

ishin pjesë e konsultimeve dhe dëgjesave nuk kanë mundur të shprehin mendimin e tyre. Prandaj 

pas periudhës së konsultimit, dhe duke qenë se pas hakerimit të faqes së Kuvendit, çdo informacion 

ka humbur. Në logjikën tonë të shëndoshë dhe në bazë të të gjithë kuadrit ligjior që ndihmon 

vendimmarrjen me pjesëmarrje, ne mendojmë që ky proçes duhet të përsëritet nga e para, dhe është 

kërkuar edhe dëgjesë publike, dhe jo vetëm konsultim online. Pra kërkohet një proçes i duhur dhe 

i drejtë konsultimi publik. Kuvendi mund të ketë politikat e tij të brendshme, që ne i respektojmë, 

por ama njoftimi për konsultimet publike ka një procedurë standarte. Pasatj në mungesë të 

konsultimeve gjendemi në kushtet sicçjemi gjendur për ligjin për tvsh-në, për udhëzuesi etj. 

Z.Sejrani – e kam ngritur si shqetësim mungesën e konsultimeve publike herën e kaluar, por s’e 

pashë tek raportimet. Ka mungesë totale të konsultimit publik për ligje të cilat kanë ndikim të 

drejtpërdrejtë në shoqëri. 

Znj.Evis Fico – unë jam Drejtore Kabineti e Ministrisë së Shtetit për Marrëdhëniet me 

Parlamentin, dhe koordinoj pjesën e Kuvendit. Lidhur me zonat e mbrojtura dhe të gjitha nismat 

jo-qeveritare, edhe nismat e 20 mijë zgjedhësve, ne i shohim me shumë prioritet. Nisma për zonat 

e mbrojtura është një nismë e 12 deputetëve, e depozituar ose në nëntor ose në fillim të dhjetorit. 

Më lejo të sqaroj procedurat: Kuvendi e paraqet edhe në Këshillin e Ministrave, dhe Sekretari i 

Përgjithshëm Këshillit të Ministrave e përcjell tek të gjitha Ministritë për dhënie mendimi, dhe 

gjithashtu është e hapur për konsultim publik në Kuvend. Të gjitha ministritë kanë dhënë komentet 

përkatëse nga ana institucionale, sikurse edhe organizatat. Mua më ka lindur kërshëria jo vetëm si 

juriste por edhe si qytetare ta ndjek këtë proces, prandaj do t’ju lutesha të më dëgjoni deri në fund 

e mos më ndërprisni.  

Jemi në proçesin që të gjithë komisionet e përhershme të Kuvendit si ato për dhënie mendimi dhe 

ai përgjegjws, i kanë dhënë vëmendje të shtuar me seanca dëgjimore. Jo më larg se sot në orën 

13.00 është zhvilluar një seancë dëgjimore në Komisionin për Veprimtarinë Prodhuese Tregtinë 

dhe Mjedisin, me të gjithë përfaqësuesit e organizatave dhe shoqatave që veprojnë në fushën e 

mjedisit për këtë projektligj. Si kjo seancë, ka patur seanca dëgjuese edhe në komisione të tjera, 

dhe nëse dëshironi, për informimin tuaj, të gjitha memot dhe minutat mund t’jua përcjell. 

Procedurialisht kjo gjë është kryer. Pa dyshim që konsultimi publik mund të ketë nevojë për t’u 

përmirësuar si proçes, ka nevojë që nisma të caktuara të diskutohen më gjatë, por më lejoni të them 

që përveç nesh edhe delegacioni evropian edhe aktorë të tjerë ndërkombëtarë kanë patur një interes 

të shtuar për këtë ligj, procedurialisht çdo hap konsultimi është ndjekur. Dhe jemi akoma në proçes 

seancash dëgjimore, dhe nuk është miratuar. 

Znj. Mahmutaj – e kam sjellë çështjen për ta diskutuar në këtë tryezë sic nuk e diskutojmë dot në 

dëgjesat e Kuvendit apo në takime të tjera. Kuvendi e ka bërë të gjithë këtë proçedurë sipas 

proçedurës që punoni ju, ndërkohë organizatat kërkojnë që të përfshihen në vendimmarrje sipas 

proçedurës që parashikon ligji për njoftim dhe konsultim publik – proçedurë komplet tjetër nga 

ajo që ju bëni. Ne jemi ftuar në dëgjesa, personalisht kam marrë pjesë javën e shkuar në një dëgjesë 

ku kemi bërë komente për përmbajtjen e ligjit. Këtu ne po ngremë çështjen e procedurës së 

konsultimit dhe njoftimit publik, sikurse është edhe ligji për të drejtën e informimit, Ligji për 

venmdimmarrjen me pjesëmarrje për çështje mjedisore - pra janë katër baza ligjore që shkojnë 

paralel.  

Sektori i mjedisit është një sektor avangard, përsa i përket pjesëmarrjes dhe informimit të publikut 

në vendimmarrje dhe në legjislacion. Dhe ka një legjislacion specifik shumë më të mirë se sa vetë 

Ligji për njoftim dhe konsultim publik. Dhe si juriste që jeni, ligjet specifike i zhbëjnë ligjet e 

përgjithshme. Pra në rastin konkrekt shumë organizata që i janë bashkuar nismës kërkojnë 

zhvillimin e një konsultimi publik sipas ligjit për njoftimin dhe konsultimin publik, i cili do të 

thotë që nëse platforma nuk ka funksionuar në ato 30 ditë që projektligji ka qenë i hapur për 

konsultim, atëherë proçesi për konsultimin e ligjit duhet të nisë nga e para. Që do të thotë se nëse 

56 organizatat i kërkojnë komisionit dhe kuvendit që të organizojnë konsultime sipas ligjit për 

njoftimin dhe konsultimin publik, atëherë kjo gjë duhet të merret parasysh. 

Znj.Evis Fico – Kërkesa mund të bëhet edhe me shkrim. Mund t’ju jap shembullin e Ligjit për 

Prokurimin Publik, një nismë që nuk u ndërmor nga deputetët, por nga UN Women. Dy javë para 

se të trajtohej në Komisionin përgjegjës, atë të Ligjeve, nisma ishte diskutuar në të gjitha 

komisionet, dhe na erdhi propozim për disa ndryshime për operatorët ekonomikë në lidhje me 

viktimat e dhunës. Ky propozim m’u përcoll mua, unë e kalova në Kuvend, u thirr UN Women 

dhe të gjithë propozuesit përkatës, dhe u diskutuan dhe pranuan të gjithë amendimet e propozuara. 

Kshuqë unë ju sugjeroj që t’i bëni edhe me shkrim propozimet, nëse koha nuk ju premton. 

Znj. Mahmutaj – ne kemi kohë, është Kuvendi që s’ka kohë. Plus organizatat kanë kërkuar 

dëgjesa. 

Znj.Seferi – kjo është një nismë që vjen nga deputetët dhe duke qenë një nismë deputetësh, nuk 

ka debate dhe diskutime publike. Ke dy gjëra të ndryshme.  

Z.Hazizaj – Ka ca çështje që nuk i përkasin kësaj tryeze, megjithatë mund të them që ligjërisht 

Ligji që ti përmende, nuk zbatohet ndaj deputetëve, ai zbatohet për institucione shtetërore. Nëse 

nisma do vinte nga institucionet shtetërore, p.sh. nga ministria përgjegjëse - por kjo është një nismë 

“private” nga deputetët. Është e drejta jote, që nëse mendon se ka një të drejtë kushtetuese të 

shkelur, siç është e drejta e fjalës apo e dëgjimit, mund t’i drejtohesh parlamentit me një shkresë, 

ku i kërkon që të ndalë proçesin, diskutimin sepse është në shkelje të kushtetutës, dhe duke qenë 

se nisma mund të jetë në kundërshtim me kushtetutën (dhe këtë s’e them dot unë, por nqs e thotë 

Gjykata Kushtetuese), atëherë rekomandohet ndalimi i procesit, kthimi për diskutim në qeveri, dhe 

ti këtu ke mundësi të zbatosh Ligjin në fjalë. E dyta edhe sikur të kalojë projektligji, ke afat një 

ose dy vjeçar për ta çuar në Gjykatë Kushtetuese.  

Znj.Seferi – Do propozoja që ta mbyllim diskutimin, sepse u ezaurua si çështje. Nëse keni nevojë 

për informacion të mëtejshëm, ju lutem kontaktoni me Znj.Fico, e cila mund t’ju vërë në 

dispozicion rregulloren dhe gjithçka tjetër që mund të keni nevojë.  

Znj. Mahmutaj – Nëse Këshilli në kompetencat e veta nuk e shqyrton këtë çështje, unë nuk e 

vazhdoj më. Por mënyra si u trajtua këtu nuk më pëlqeu. Ajo që dua të sjell në këtë Këshill, është 

të kuptoj qendrimin e Këshillit – cili është qendrimi dhe cili është roli ynë për çështje të tilla. 

Z.Hazizaj – nuk kemi lidhje ne fare me këtë gjë, ligji e përcakton qartë. Janë dy pushtete të 

ndryshme dhe të ndara, është pushteti legjislativ, ne jemi ekzekutiv këtu.   

Z. Aldo Merkoçi – pra bëhet dallimi mes ligjeve që iniciojnë dhe burojnë nga Ministritë e linjës, 

dhe që potemcialisht mund të jeni objekt i kësaj tryeze, dhe ndëkohë parlamenti i përgjigjet vetes. 

Dhe ky është diskursi që po bëhet këtu, dhe me sa po kuptoj unë, si për herë të parë që jam në këtë 

Këshill, ky është një Këshill që gjykon dhe rekomandon edhe në rastin më ekstrem. Pra gjast janë 

që ose qeveria propozon një ligj që ojq-ve nuk ju pëlqen, ose ojf-të kanë ndërmend të poropozojnë 

një ligj, nuk dinë ku ta sjellin dhe e sjellin këtu. 

 

Znj.Mahmutaj – Jemi në rastin e parë – Qeveria ka sjellë një ligj që OJF-ve nuk ju pëlqen. 

 

Znj.Fico – të sqaroj diçka ju lutem, se kam qenë edhe te Ministria e Drejtësisë. Ligji për 

konsultimin publik ka platformë MInistrinë e Drejtësisë, dmth platformën e konsultimeve publike 

– ndërkohë platforma që ju thoni është e Kuvendit. Dhe duke qenë se është nismë e ndërmarrë nga 

deputetë, atëherë ajo është publikuar në platformën e Kuvendit, dhe jo tek konsultimet publike. 

Tani cila është kërkesa juaj konkrete? 

Znj.Seferi – A mund të diskutojmë për tematikat që duhen folur gjithë vitin? Do sugjeroja që të 

mblidheni bashkë dhe brenda dy javësh të na sillni propozimet konkrete. Një draft kalendar e 

ndajmë së bashku dhe vendosim. Gjithashtu brenda dy javësh ne duhet të mblidhemi edhe për 

grupin teknik. Ndoshat edhe në dy javët e para të marsit mund ta mbyllim si takim. 

Z.Sejrani – A mund të bëj një propozim? M.q.s. është hera e parë që na vjen një përfaqësuese nga 

Ministria e Shtetit për Marrëdhëniet me Parlamentin, do të doja që një nga pikat për t’u dsikutuar 

të ishte: A ka ndonjë monitorim se sa akte normative nuk janë miraturat nga qeveria në zbatim të 

ligjeve të miratuara tashmë edhe jashtë afateve ligjore? 

Znj.Fico – të lutem pyetja ishte e paqartë – e keni fjalën për të gjitha aktet normative apo për diçka 

tjetër? 

Z.Sejrani – për VKM-të. Për aktet nën-ligjore. Pra kemi ligje të miratuar nag parlamenti, ku 

përcaktohet një afat për nxjerrje për miratim për VKM për zbatim. Ne sot që flasim kemi disa ligje, 

të cilave u ka kaluar afati i daljes se VKM-s. Siç është Ligji për energjinë elektrike për klientët në 

nevojë, të cilit ka 5 vite që i ka kaluar afati për vkm. A mundet ta fusim si pikë diskutimi në 

mbledhjen e ardhshme? 

Znj.Fico – është një pyetje me shumë vend. Ka një department në Parlament që merret me 

monitorimin e afateve kohore të respektuara për nxjerrjen e akteve nënligjore. Unë do ta transmetoj 

si shqetësim. Nëse kam nje feedback, unë komunikoj me Kryetaren dhe e fusim në Kalendar. 

Z. Vladimir Thano – edhe diçka të fundit, tek përbërja e Këshillit, fakti që kemi Ministrinë e 

Shtetit për Marrëdhëniet me Parlamentin si anëtar të Këshillit, tregon partneritetin për nisma 

legjislative. Dhe nga ana tjetër përfaqësuesit e shoqërisë civile në Këshill janë përfaqësues të 

Zhvillimit Ekonomik, Territorial dhe Mjedisor, që do të thotë në planifikimin e ndryshimeve 

legjislative të mundshme për Këshillin Kombëtar të Shoqërisë civile, bien edhe këto çështje, të 

cilat ndoshta nuk gjejnë një adresim të drejtpërdrejtë me anë të fokusimit që mund të bëj KKSHC 

përkundrejt problematikave që lindin, edhe po t’i quaj sui generis, mund të shikohet në 

legjislacionin e ardhshëm. Mendoj që anëtarët e KKSHC-së, në atë që quhet Zhvillimi Ekonomik, 

Territorial dhe Mjedisor për një ligj i cili prek në mënyrë të drejtpërdrejtë politikat zbatuese edhe 

të anëtarëve të Këshillit edhe të organizatave, sipas mendimit tim, duhet të gjejë predispozitën për 

t’u bërë bashkë të shikojë disa çështje dhe të dalë me disa çështje. 

Znj.Seferi – Këshilli sapo orientoi dhe inkurajoi gjithë bashkimin e këtyre organizatave tek 

Ministri i Shtetit për Marrëdhëniet me Parlamentin, për të shtuar një debat publik në lidhje me 

inisiativa që janë jashtë ekzekutivit. 

Z.Hazizaj – një gjë tjetër që mund të diskutohet – në rastet kur ka nisma të Kuvendit, të deputetëve, 

të cilat shoqëria nuk e ka për detyrë që t’i fusë në konsultim publik sepse nuk konsiderohen nisma 

të tyre, zgjidhja mund të jetë që, edhe kur janë nisma që vinë nga deputetët ato të mund të bëhen 

pjesë e diskutimit, për aq kohë sa kanë vajtur për diskutim në institucionet shtetërore. Kjo gjë edhe 

e rrit transparencën e nismave që vinë nga deputetët, të cilat mund të jenë edhe nisma lobiste etj, 

edhe maksimizon informimin e publikut për ligjet e reja. Ne këtë mund ta bëjmë si propozim. 

Znj.Seferi - Ku ndryshon debati publik me thirrjen e të gjithë organizatave jofitimprurëse në 

Kuvend te grupi që trajton çështje specifike? 

Znj. Mahmutaj – janë dy procedura të ndryshme. Sipas njoftimit dhe konsultimit publik ka një 

afat kohor dhe një rregull, me një komunikatë që i lë kohë personave të përgatiten për mendimin 

e tyre dhe të dialogojnë në dëgjesë për atë që kanë interes.  

Znj.Seferi – nuk bëra pyetje proceduriale sepse këtë e kam të qartë. Pyetja ime është ku qendron 

avantazhi që ti kërkon për debatin publik dhe ku është disavantazhi për pjesën tjetër? 

Znj. Mahmutaj – dy gjëra janë shumë të rëndësishme. Ditët paraprake të njoftimit, pra që personat 

të kenë kohë të përgatiten dhe të gjithë bashkë të interesuarit të jenë pjesë dhe të jenë në të njëjtën 

tryezë diskutimi. Ndërkohë Komisioni lajmëron sot për nesër, gjysma e të cilëve nuk kanë kohë, 

ose lajmërojnë tek e tek dhe dëgjohen personat individualisht. 

Znj.Seferi – ajo që mund të bëjmë ne është që këtë çështje ta adresojmë tek të gjitha Komisionet 

parlamentare, nëpërmjet Znj.Fico.  

E deklaroj të mbyllur këtë mbledhje. (ora 16:00) 

Shtojcë: Propozim mbi mbledhjen e ardhshme të KKSHC-së nga anëtarët e shoqërisë civile 

në KKSHC   

 

Vitet e fundit organizatat e shoqërisë civile (OSHC) po përballen gjithnjë e më shumë me 

pengesa serioze kryejnë punën e tyre. Raporte nga institucione, organizatat ndërkombëtare dhe 

OSHC-të tregojnë se si mjedisi mundësues për shoqërinë civile has ne pamundësi të shumta:  

Në shumicën e rasteve, OSHC-të që përfaqësojnë pakicat ose grupet sociale përballen me sfida 

shtesë - në rastin e organizatave të reja vështirësitë janë ende më të mëdha, duke hequr mënjanë 

pamundësitë e qëndrushmërisë financiare  poroblemt që lidhen me legjislacionin dhe trajtesen 

fiskale mbeten ndaj kërkojmë që zgjidhjet të jenë të qënësishme.    

Për këtë arsye në mbledhjen e ardhshme të KKSHC-së propozojmë të disktohet:  

1. Rregjistri elektronik i OJF-ve dhe lidhja e tij me sistemin e ri që po pergatitet nga Drejtoria 
e Tatim Taksave.   

2. Zbatueshmëria e Ligjit që përjashton OSHC-të nga detyrimi i TVSH-së.   

Duke ftuar inistucionet të cilat përgjigjen mbi mbarvajtjen dhe implementimin e masave 

ligjore dhe finaciare të cilat lidhen me  

• Ekzistencën dhe Qëndrueshmërinë e OSHC-ve si dhe lehtësimin e praktikave të punës 

respektivisht në:   

a) gjenerimin e ekstraktit të cdo OSHC-je, online, kryrjen e ndryshimeve në adresë, 
emertesë, përfaqësues ligjor online, pa qenë e nevojshme të paraqiten fizikisht pranë  

Gjykatës së Tiranës   

b) integrimin e regjistrit elektronik të OSHC-ve në sistemin e ri të Drejtorisë së Tatim 
Taksave.   

c) zbatueshmërinë në praktike të ligjit për përjashtimin nga TVSH-ja të OSHC-ve.   

d) aksesin për të përfituar co-financimin për cdo projekt që financohet nga BE, sikurse 
ofrohet nga SASPAC për institucionet publike.   

Problematikat:  

1. Ndryshimet e bëra në ligjin e TVSH-së të vitit 2014 që lejojnë përjashtime tatimore në vend të 
rimbursimeve tatimore nuk janë zbatuar ende pasi regjistri elektronik i OJF-ve nuk është i 
integruar në sistemin e ri të Drejtorisë së Tatim Taksave  

Përgatitjet nisën në vitin 2022 për ngritjen e regjistrit elektronik kombëtar të organizatave 
jofitimprurëse, në përputhje me ligjin e vitit 2021. Është parashikuar që regjistri elektronik të jetë 
funksional në fund të vitit 2023 (shih gjithashtu Kapitullin 24 për rekomandimet e FATF). 
Ndërkohë, organizatat e shoqërisë civile (OSHC) vazhdojnë të regjistrohen në Gjykatën e Rrethit 
Tiranë sipas ligjit të vjetër të vitit 2001 dhe procesit të gjatë të regjistrimit të tij.   

2. Problematiken reale që lidhet me TVSH-në sot referuar sistemit të tatim taksave.  

− Taksimi / TVSH per sektorin - diskutime dhe rekomandime.   

  

− Mjedisi mundesues ligjor per sektorin - diskutim   

  

− Udherrefyesi per nje mjedis mundesues - perditesim mbi procesin nga ministria 

pergjegjese.  

  

− Ligji per perjashtimin e granteve nga TVSH-ja eshte aprovuar tashme. Ligji pasohet me 

udhezuesin perkates qe qarteson procedurat e zabatimit te tij. OJF-te dergojne tek 

SASPAC - kontraten e grantit dhe pajisen nga ata me nje certifikate perjashtimi nga 

TVSH-ja si dhe taksat doganore.   

− Certifikata do permbaje nje KOD specifik qe lejon qe cdo subjekt (biznes) qe ofron 

sherbime/produkte per OJF-te te prese faturen pa TVSH. Me sistemin e fiskalizimit OJFte 

faturat e sherbimeve qe ofrojne i presin pa TVSH qe prej momentit qe hyri ne fuqi sistemi 

i fiskalizimit.   

− DPTT qe po punon per sistemin ka nje problem qe lidhet me strukturen e softit si dhe me 

subjektet qe perjashtohen nga TVSH-ja per grantet. Nuk ekziston sot ne soft hapesira per 

vendosjen e KOD-it specifik nga ana e bizneseve qe presin faturat per OJF-te pa TVSH.  

− Procedura e re-inxhinierimit te softit   

− Probleme që lidhen kerkesat që OJF-te pervec kontrates se grantit duhet te dorezojne edhe 

listen e subjekteve qe kane nenkontraktuar per ekspertize te jashtme, sherbime, pajisje 

apo punime (ëorks).   

− Nisur nga fakti qe gjate implementimit te granteve OJF-te kryejne procedura prokurimi 

sipas PRAG apo sipas Ligjit Shqiptar ato nuk mund te dorezojne qe ne kerkesen e 

aplikimit per certifikaten e perjashtimit nga TVSH-ja listen e subjekteve te 

nenkontraktuara. Shume grante jane me shume se nje vjecare dhe prokurimet kryhen ne 

periudha te ndryshme te ciklit te projektit.  

− Propozimi i DPTT eshte qe nga Ligji i perjashtimit te perfitojne vetem organizatat qe lidhin 

kontratat e granteve qofshin keto institucione publike apo OJF.   

− Probleme që lidhen me gjobat dhe stausi pasiv I organizatave  n♪7 5-10 vitet e fundit numri 

i tyre , dhe problem që lidhen crregjistrimin e organizatve    

  

http://www.amshc.gov.al/

Adresa: Rr. “Frosina Plaku” Nr.58, Kati 2, Godina e Observatorit, Tiranë, Shqipëri. 

Kjo kërkesë për ketër ketë prezecë mbështetet në ligjin Nr. 119/2015 PËR KRIJIMIN DHE 

FUNKSIONIMIN E KËSHILLIT KOMBËTAR PËR SHOQËRINË CIVILE  

Neni 7 pika 2  Cdo institucion publik duhet të vërë në dispozicion të KKSHC-së informacionin e 

kërkuar për financimin e projekteve dhe programeve të OJF-ve dhe OSHC-ve, si dhe çdo 

informacion që lidhet me mbështetjen e shoqërisë civile.    

si dhe ne zbatim të Neni 8 pika 2  

I propozon Këshillit të Ministrave programet kryesore për nxitjen e zhvillimit të qëndrueshëm të 

shoqërisë civile dhe përfshirjen e këtij sektori në problematika që lidhen me kryerjen e reformave 

në fushën ekonomike, sociale, integrimin evropian, respektimin e lirive themelore dhe të drejtave 

të njeriut dhe forcimin e demokracisë dhe shtetit të së drejtës në vend.  

Kjo tryzë do të shërbeje si një tryezë fakt mbledhëse dhe një fotografim I situatës përballë edhe 

fillimit të vlersimit të masave për udhërrëfyesin e ri të cilat do të shërbejnë  edhe si pjesë 

integrale e rekomandimeve të dala përgjatë klëtij procesi por edhe si vijueshmëri e kalandarit të 

aktivitetve të miratura në mbledhjen e KKSHC-së  15/11/2022 dhe I relatuar në   mbledhjen e dt 

19/06/2023 , gjithashtu edhe si një fazë kooedinuese për të përgatitur një raport I cili do të 

rekomandonte zgjidhjet e përshatshme.   

  

Instiucionet që ftojmë të marrin pjesë per diskutim ftojmë të jenë:  

• Ministria e Financave  

• Drejtoria e Tatim Taksave/ Drejtoria e IT qe po punon me sistemin e ri.  

• QKB  

• SASPAC  

• Keshilli i Gjyqesorit (regjistri elektornik i OJF-ve)   

 Për parantezë  në dt  24 Prill 2023, u mbajt Takimi Kombëtar 80 organizata morën 

pjesë/punuan në mënyrë aktve: 70 prej tyre fizikisht dhe 10 prej tyre përmes platformës ZOOM. 

Organizatat ishin të strukturave dhe formave të ndryshme si: qendra, shoqata, instute etj.; 

vendore, kombëtare, përfaqësues rrjetesh, organizata ombrelle, grassroots etj.; me fusha veprimi 

të ndryshme etj. Përfaqësia gjeografike e organizatave përfshin të gjithë qarqet. Të grupuara, 

priroitete dhe sfidat mund te përmblidhen në 4 klastera të mëdhenj të shprehur më poshtë si:  

1. Qendrueshëmria: e diskutuar a) në kuadër të sistemit fiscal; b) në nivel financiar dhe 

c) në nivelin e veprimtarisë së OJF-së.  

2. Shërbimet e organizatave të Shoqërisë Civile  

3. Baza ligjore  

4. Dialogu insttucional  

